
Oihu dagizut zuri, Jauna, erantzunik hartu barik; 
ez dot zure hitzik entzuten, zure aztarnarik ikusten… 
Non zara, Jauna? Non ezkutatu zaiataz? 
Zure seme alaba asko ezaren, gabeziaren menpe, 
esplotazinoaren eta lapurretan menpe dagozanean, 
eta heriotzara bidean doazen unean… Non zara, Jauna? 
Ez zaitut aurkitu behar? 
 
Eta zure isiltasunak zera dinost: 
ni maite nozun lez maite dozuzala besteak ere, 
eta neu nazala besteengana heldu behar dodana; 
behartsuen artetik egiten deustazula dei 
saminetan dagozenetaz errukitzeko. 
Baina nik neuretzat behar zaitut; 
besteentzat izaten bildurtu egiten naz… 
Bihurtu naizu, Jauna, zeugana. 
 
† Bedeinka gaizala Jainko ahalguztidunak: 
Aitak eta Semeak eta Espiritu santuak. 
—Amen. 
 
† Goazen Jaunaren bakean. 
—Eskerrak Jainkoari. 
 
 
 
 

 

 
 
Ohar orokorra: Eguraldiak la-
guntzen badau… eliza aurretxoan 
alkartu daitekez eliztarrak erra-
mu-bedeinkapeneko ebanjelioa en-
tzuteko eta elizan sartzea egite-
ko abesti artean… 
 
 
(Elizpean)  Erdikoak 
 
V/. Hosanna Dabiden se-
meari! 
 
R/. Bedeinkatua Jaunaren 
izenean datorrena:  
Hosanna! zeru-goienetan! 

 
Oharra (Ohargileak) 
Senideok: Garizumeak Jaunaren Misterioaren atarian 
jarri gaitu: Jesukristoren Nekaldi, Heriotza, Biztuera, 
Zeruratze misterioa. Hori beteteko sartu zan Jesus Jeru-
salemeko bere uri santuan.  
 Orain egingo doguna sarrera ha gogoratzea ta barri-
tzea da; eta Jesusi kurutzeraino jarraitzeko gogoa ba-
rriztatuko dogu. 
 
Erdikoak 
 Egin daigun otoitz 
 
Indartu, Jauna, Zugan uste on dabenen fedea eta entzun 
bihotz onez gure otoitzak: gaur Kristo Erregeri erramue-
kaz laguntzen deutsogunok Beronengan iraun daigula, 

 † Senideok: Jesusi Jerusalemen sartzen lagundu deu-
tsogunok badakigu zein makalak garan eta huts egin gei-
kena. Jo daigun, ba, Jainkoaren eskuzabaltasunera: 
 
    —Bere seme-alaba gaituan Elizearen alde: Gure Eliz-
barrutiaren Ebanjelizatze Egitasmoa danok, bakotxak 
bere neurrian, geuretu daigun. Eskatu deiogun Jaunari. 
    —Sinismeneko misterioen atarian Jauna goresten di-
hardugunok, hari eguneroko kurutzeagaz jarraitzeko 
gauza izan gaitezan. Eskatu deiogun Jaunari. 
   —Aste Santuko egunotan, sinismen misterioak geure-
tzeko, otoizgiroan bizi izaten ahalegindu gaitezan, Es-
katu deiogun Jaunari. 
    —Jesusek geugaitik bizia emon dauan lez, geu ere 
ahalegindu gaitezan sinismena ospatzen ta iragarten 
geure ondokoak eta kristau alkarteak adoretzeko eran, 
Eskatu deiogun Jaunari. 
 
† Gure otoitzak Jesus Jaunak irakatsitakoan indar 
hartu daian, esan daigun gogotsu, Jesusek berak iraka-
tsitako otoitza: 
 

GURE AITA ZERUETAN ZARANA, 
SANTU IZAN BEDI ZURE IZENA, 
ETOR BEDI ZURE ERREINUA, 
EGIN BEDI ZURE NAHIA 
ZERUAN BEZELA LURREAN ERE. 
EMOIGUZU GAUR EGUN HONETAKO OGIA, 
PARKATU GURE ZORRAK 
GEUK ERE GURE ZORDUNEI 
PARKATZEN DEUTSEGUN EZKERO 
ETA EZ GU TENTALDIRA EROAN 
BAINA ATARA GAGIZUZ GATXETIK. 

 
(Gurejauna altara gainean jarri daiteke. Agurtu ondoren —
belauna okertuz edo burua makurtuz—, esan): 

Erramuen bedeinkapena (uraz zipristindu) 
 
Ibilteuna hasteko (Ohargileak) 
Aldi hareetakoek lez, geuk ere Jesusi abesti artean laguntzen 
deutsogu Jerusalemen (elizan) sartzean. 
 
Abestiak: 
—Bedeinkatua Jaunaren izenean datorrena: 
* Hosanna (3) zeru-goienetan. 
 

Kristo gure Errege, adora dagigun,  
zeru-lurren jabe autortu dagigun. 

Fede bizi baten danok ernai; 
zeureak gara gu: o Jesus bai; 
zeureak gara gu: o Jesus, bai; 
ez beste Jaberik ez dogu nahi. 
 

(Danak elizan dagozala. Erdikoak) 
Salmoa otoizgiroan egin, astiro eta, ahal dala, abestuz. 
Otoitz egiten lagunduko deusku eta Jainkoaren Morroiagaz 
bat egiten… 
 
Sal 21, 8-9. 17-18a. 19-20. 23-24 
 

 
 
 
R/. Ene Jainkoa, non zagoz zu: zelan eskutik itzi nozu? 
 
Ikusten nabenak holan dabilkidaz barreka, 
ezpain keinuka eta buru eraginka 
«Jaunagan dau uste on, salbau begi; 
maite badau, onik atara begi».  R/. 

† «Eli, Eli, lema sabaktani», 
K —hau da: 
† «Ene Jainko, ene Jainko, zergaitik itzi no-
zu?»— 
K Hau entzutean, bertan egozan batzuek esan 
eben: 
S «Eliasi deika jabilk». 
K Bat-batean, hareetako batek, lasterka joan, 
ozpinetan bustitako belakia hartu eta, kainabera 
bati muturrean jarriz, edatera emon eutsan. 
Besteek, ostera, inoen: 
S «Egon, ea jatorkon Elias salbatzera». 
K Baina Jesusek, barriro deadar handia eginez, 
azken arnasa emon eban. 
 
Orduan, santutegiko oihala erdiz erdi urratu 
zan, goitik beheraino; lurrikarea izan zan eta 
harkaitzak zartatu egin ziran; hilobiak edegi eta 
hilda egozan santu asko biztu egin ziran. Hone-
ek, euren hilobietatik urten eta, Jesus biztu on-
doren, uri santuan sartu ziran eta jente askori 
agertu jakezan. Lurrikara eta jazoera guztiok 
ikustean, erromatar ehuntariak eta haregaz Je-
sus zaintzen egozan besteek, bildurrak jota, 
esan eben: 
S «Benetan, Jainkoaren Semea zan Hau ». 
 
Iruzkintxoa 
 
Erramu domeka honetako elizkizunaz Aste Santuko atea 

orduan preso sonatu bat, Barrabas eritzona. 
Herria batu zanean, Pilatok itaundu eutsen: 
S «Nor gura dozue askatzea, Barrabas ala Je-
sus, Mesias dalakoa?» 
K Baekian-eta bekaitzez emon eutsoela Jesus. 
Auzitegian jesarririk egoala, emazteak mandatu 
hau bialdu eutsan: 
S «Ez zaitez sartu errubako Horregaz; asko su-
fridu dot bart amesetan Hori dala-eta». 
K Baina abadeburuek eta herriko zaharrek jen-
tea berotu eben, Barrabasen askapena eta Jesu-
sen heriotzea eskatu egiezan. Gobernadoreak 
barriro itaundu eutsen: 
S «Bietako zein gura dozue askatzea?» 
K Hareek erantzun: 
S «Barrabas». 
K Pilatok esan eutsen: 
S «Eta zer egin behar dot Jesusegaz, Mesias da-
lakoagaz?» 
K Danek erantzun eben: 
S «Josi kurutzean!» 
K Eta harek: 
S «Zer oker egin dau, bada?» 
K Hareek, gero eta deadar handiagoz: 
S «Josi kurutzean!» 
 
K Pilatok, dana alperrik zala eta gainera iskan-
bila sortzera joiala ikusirik, ura hartu eta eskuak 
garbitu ebazan jentearen aurrean, esanez: 

egintza onen frutuak emon daiguzan. Errege bizi da-ta 
gizaldi eta gizaldietan.  
—Amen. 
 
EBANJELIOA (Erdikoak)  /«A» 
† Jesu Kristoren Ebanjelioa San Mateoren liburutik   (Mt 
21, 1-11) 
 
    Jerusalemera hurreratu ziranean, Oliamendi ondoko 
Betfage herritxora heldurik, ikasle bi bialdu zituan Jesu-
sek, esanez: «Zoaze aurreko herritxo horretara; bat-
batean asteme bat aurkituko dozue lotuta, eta asta-
kume bat haregaz; askatu eta ekarri niri. Eta inork ezer 
esaten badeutsue, erantzun: "Jaunak behar ditu, baina 
bat-batean bihurtuko ditu"». 
    Hori jazo zan Jainkoak profetearen bidez esana bete 
zedin: 
«Esan Sion uriari: 
"Hara, bajatortzu zeure erregea, 
apal eta asteme baten gainean, 
zamari baten umearen gainean"». 
    Joan ziran, bada, ikasleak eta Jesusek agindu eutsen 
lez egin eben; ekarri ebezan astoa eta astakumea, eta 
euren jantziak bizkarrean ezarri eutseezan, eta Jesus 
gainean jesarri zan. Jente askok bere jantziak zabaldu 
eutsazan bidean; beste batzuek, barriz, zuhaitzei ada-
rrak moztu eta bidean zabaltzen ebezan. Aurretik eta 
ondotik joian jenteak honan inoen oihuka: 
«Hosanna Daviden Semeari! 
Bedeinkatua Jaunaren izenean datorrena! 
Hosanna Goi-goikoari!» 
    Jesus Jerusalemen sartu zanean, uri osoak, harriturik, 
itauntzen eban: «Nor dogu Hau?» Jenteak erantzuten 
eban: «Hau Jesus profeta da, Galileako Nazaretekoa». 

Jaunak esana 

—Jaungoikoaren Bildotsa, zeuk kentzen dozu munduko peka-
tua: ERRUKI, JAUNA. 

—Jaungoikoaren Bildotsa, zeuk kentzen dozu munduko peka-
tua: ERRUKI, JAUNA. 

—Jaungoikoaren Bildotsa, zeuk kentzen dozu munduko peka-
tua: EMOIGUZU BAKEA. 

 
(Hostia bat eliztarrei erakutsiz, esan:) 
 
—Hona hemen Jaungoikoaren Bildotsa, hona munduko peka-

tua kentzen dauana: zoriontsuak Jaunaren mahaira dei-
tuak. 

 
* Jauna, ni ez naz inor zu nire etxean sartzeko, baina esaizu 

hitz bat eta osatuko naz. 
 
Oharra: Jaunartzea isilean egin daiteke, eta ondoren Erruki 
Urteko ereserkia abestu. 
 
ANTIFONA:  ERRUKITSU JAINKO AITA LEZ, 

 ERRUKITSU JAINKO AITA LEZ 
 
Eskatu bakea bakearen Jainkoari: 
  Haren errukia betikoa da-ta. 
Erreinuaren Barri Onaren zain dago lur osoa: 
poza eta parkamena apalen bihotzean: 
zeru-lur barriak izango dira: 
 
 
(Gurejauna gorde ondoren, isilunetxo bat egin daiteke, eta 
oharrak eginez —balegoz— otoitza esanez amaitu). 
 
Oharrak 
…/.. 
 
Jaunartze osteko  
OTOITZA 

Txakur taldeak nauka inguraturik, 
gaizto taldeak erdian harturik. 
Esku oinak zulatu deustez, 
hazur guztiak bat banatu daikedaz.  R/. 
 
Nire jantziak eurentzat banatzen dabez, 
nire soinekoa zotz egin dabe. 
Zu, ostera, Jauna, ez egon urrun, 
Zu, neure indar, zatorkidaz arin lagun.  R/. 
 
 
Jesu Kristo gure Jaunaren Nekaldia San Ma-
teoren liburutik (Mt 26, 14—27, 66) 
 
 K Aldi haretan, Jesus Gobernadorearen au-
rrera aurkeztu eben. Gobernadoreak itaundu 
eutsan: 
S «Zu al zara juduen erregea?» 
K Jesusek erantzun eutsan: 
† «Zeuk dinozu». 
K Abadeburuak eta herriko zaharrak salatu eta 
salatu ziharduen Jesusen aurka, baina harek ez 
eban berbarik erantzuten. Pilatok esan eutsan: 
S «Ez al dozu entzuten zenbat gauza ataraten 
daben zure kontra?» 
K Jesusek salakuntza bakar bati ere ez eutsan 
erantzunik emoten-eta, zehatz harriturik egoan 
Gobernadorea.  
 
Pazko-jai guztietan preso bat askatzeko ohiturea 
eban Gobernadoreak, herriak gura ebana. Bazan 

—   9   — 

zabaldu dogu eta Jesukristoren nekaldi-heriotza-
biztuera misterioetan sartu gara. 
 
Zintzotasun osoaz erantzun deutso bizitza guztian zehar 
Jesusek Jainkoari. Eta ze erantzun hartzen dau haren-
gandik? Isiltasuna. Jainkoa ez da sutuko bere Semearen 
arerioen aurka, bere Semearen lepotik barreka dihardu-
enen aurka. Jainkoak bere jainkotasunean jasango dau 
Semeak bere haragian jasaten dauan guztia, eta erruki 
izango deutse haren arerioei. 
 
Hauxe da maitasunaren erantzuna: kaltegilea birrintzea 
eta ezabatzea barik, haren bihozbarritzea eta adiskide-
tzea itxarotea… 
 
Zain daukagu Jainkoa bere maitasunean. Gure damuaren 
zain daukagu. Gure eskariaren zain daukagu. Aitaganako 
Jesusen zintzotasuna gogoan izanik, zabaldu deigun gure 
barrua Jainkoari, damutasunez, bihozbarritu gaizala es-
katuz. 
Eta eskertu deiogun egiten dogun on guztia. Eta eskatu 
deiogun isuri daiala bere errukia gaizkile guztien biho-
tzera. 
 
 
Eske batzea 
Bariku Santuko eskebatzean Lur Santuetako kristinauak 
izan daiguzala gogoan eskatzen deusku Elizeak: bai gure 
otoitzean eta baita gure diru-eskeintzan ere. Izan daigu-
zan, ba, gogoan, diru-batze hau egiterakoan: gure onda-
sunak eurekaz alkarbanatzeko izan daitela. 
 
JAINKO HERRIAREN OTOITZA 

S «Ez naz gizon honen heriotzaren erantzule. 
Zeuek ikusi!» 
K Herri osoak erantzun eban: 
S «Geu eta gure ondorengoak egiten gara 
horren heriotzearen erantzule!» 
K Orduan, Barrabas askatu eutsen eta Jesus, 
zigortuazo ondoren, hareen eskuetan itzi eban, 
kurutzeratu egien. 
 
Gobernadorearen gudariek jauregira eroan eben 
Jesus eta gudari-talde osoa batu eben haren in-
guruan. Soinekoak erantzi eta purpurazko kapea 
jantzi eutsoen. Arantzaz eginiko koroia ezarri 
eutsoen buruan eta kainaberea eskuan. Eta, au-
rrean belaunikaturik, iseka egiten eutsoen, esa-
nez: 
S «Agur, juduen erregea!» 
K Txistua botaten eutsoen eta, kainaberea 
kendurik, buruan joten eben. Nahiko iseka egin 
ondoren, kapea kendu eta bere soinekoak jantzi 
eutsoezan. Gero, kurutzean jostera eroan eben. 
 
Urtetean, Zireneko gizon bat aurkitu eben, Si-
mon eritzona, eta Jesusen kurutzea eroatera 
behartu eben. Golgota izeneko lekura heldu zi-
ranean —Golgotak "Buru-hazur" esan gura dau— 
behazunez nahastautako ardoa emon eutsoen 
edatera; Jesusek txastatu eban, baina ez eban 
edan gura izan. Kurutzean josi ebenean, guda-

riek Jesusen jantziak banatu ebezan, zotz egi-
nez, eta han gelditu ziran jesarrita Ha zaintzen. 
 
Buruaren gainekaldean kondenazinoaren arra-
zoia ipini eben idatzita: HAU JESUS DA, JUDUEN 
ERREGEA. Jesusegaz batean gaizkile bi kurutze-
ratu ebezan, bata eskuman eta bestea ezkerre-
an. 
Handik igaroten ziranek irain egiten eutsoen Je-
susi, buruari eragin eta esanez: 
S «Santutegia desegin eta hiru egunetan barriro 
eregiten ei hoan horrek, salbau egik heure bu-
rua, Jainkoaren Seme baldin bahaz! Jaitsi hadi 
kurutzetik!» 
 
K Era berean, abadeburu, lege-maisu eta herri-
ko zaharrek ere burla egiten eutsoen, esanez: 
S «Besteak salbatu jozak, eta bere burua ezin 
salbau. Israelgo erregea ei dok; jaitsi daitela 
orain kurutzetik, eta sinestuko joagu Beragan. 
Jainkoagan jarri jok uste ona; libratu dagiala 
orain, maite baldin bajok; ez joan, bada, Jain-
koaren Seme zala esaten?» 
K Beragaz kurutzean josirik egozan gaizkile bi-
ek ere irain egiten eutsoen. 
 
Eguerditik hirurak arte, ilundu egin zan lurbira 
osoa. Hirurak inguruan, Jesusek oihu handiz 
esan eban: 


